
Słowo tydźenja je z pjera Lubiny Hajdukoweje.

SUK

a)  twjerde městno w hałuzy, kotrež njehodźi so z piłu přerězać
b)  něchtó, kotryž njesměrnje wjele alkohola pije
c)  zwjazanje dweju abo wjacorych šnórow (powjazow, banćikow)

Prawa je wotmołwa c. 

Jeli zwjazaš jednu, dwě abo wjacore šnóry, powjazy abo nitki hromadźe, dóstanješ suk. Potom su šnóry 
zesukane. Su-li zasukane, maš ćeže, je zaso rozwjazać.

Připódla prajene: 
W přenjesenym zmysle móže so suk tež zaso torhnyć, štož woznamjenja, zo su ćeže nadobo přewinjene a 
w někajkim nastupanju so wěc dale wuwiwa. 

Přikłady z rěčneho korpusa:  
Po třoch poražkach a móličkim dypku je so suk nětko skónčnje torhnył a Radworscy dobychu z 5:1.  
(Serbske Nowiny 2006, oktober–december)


